
Prakata 

Kami bersyukur ke hadrat Allah SWT kerana dengan limpah kurnia-
Nya kami berjaya menyempurnakan buku AnakAutisme: Terapi dan 
Sokongan Edisi Kedua ini. Buku ini dihasilkan bertujuan berkongsi 

ilmu baharu dan terkini sebagai panduan kepada ibu bapa, guru, doktor, 
terapis dan semua yang terlibat dalam rawatan anak autisme. Huraian dan 
olahan yang terkandung dalam buku ini dilakukan berdasarkan bukti dan 
pengalaman daripada penulis sendiri. Cadangan, huraian dan olahan yang 
dibincangkan dalam buku ini boleh dijadikan panduan untuk membantu 
anak autisme dalam mencapai keupayaan optimum. Tiada pendekatan yang 
sempurna, namun ibu bapa, guru, doktor dan terapis perlu bijak dan kreatif 
mengolah serta menggunakan cadangan mengikut keperluan kanak-kanak 
autisme. 

Struktur isi kandungan dalam buku ini hampir sama seperti buku 
pertama bermula dengan definisi, diagnosis, tanda-tanda dan seterusnya 
panduan intervensi daripada tiga terapis seperti psikologi klinikal, terapi 
cara kerja dan terapi bahasa dan pertuturan. Dalam buku Anak Autisme: 
Terapi dan Sokongan Edisi Kedua ini, kami kongsikan kelainan dengan 
cara membincangkan kes-kes yang pernah dirawat oleh kami sebagai 
panduan dan diagnosis mengikut Diagnostic and Statistical Manual of 
Mental Disorders, Fifth Edition (DSM-5). Panduan juga diberikan berkaitan 
permohonan pendaftaran Orang Kurang Upaya (OKU). Seperti buku edisi 
pertama, kami berharap buku ini mampu memberi kepuasan dan kefahaman 
kepada pembaca untuk memahami penyakit autisme dalam kalangan kanak-
kanak menggunakan kaedah-kaedah intervensi terbaharu yang dicadangkan 
serta memanfaatkan bantuan daripada kumpulan-kumpulan sokongan badan 
bukan kerajaan. 

adalah buku yang dihasilkan bersama-sama tiga orang 
terapis yang mahir dan berpengalaman dalam tiga 
bidang yang berbeza iaitu psikologi, bahasa dan 
pertuturan serta cara kerja. Edisi kedua ini membawa 
pembaca mengenali kriteria diagnostik gangguan 

EDISI KEDUA spektrum autisme menggunakan The Diagnostic and 
Statistical Manual of Mental Disorders (DSM-5). Antara 

aspek penting yang dihuraikan dalam buku ini adalah berkaitan dengan intervensi tingkah 
laku, komunikasi serta cara kerja, selain mengetengahkan dua kajian kes yang melibatkan 
penilaian dan terapi sebagai panduan pembaca. Penulis berharap Anak Autisme: Terapi dan 
Sokongan Edisi Kedua dapat memberi panduan mengenai penjagaan anak autisme secara 
menyeluruh kepada ibu bapa, guru-guru, ahli profesional, dan masyarakat umum. 

